
Broj: 05/03-19-5444-18-1/20 
Sarajevo, 13.04.2020. godine  
 
KANTON SARAJEVO 
SKUPŠTINA KANTONA SARAJEVO 
n/r predsjedavajući Skupštine KS 

PREDMET: Odgovor na zastupničku inicijativu zastupnice Neire Dizdarević 
 
Dana 05.03.2020. godine Ministarstvo prostornog uređenja, građenja i zaštite okoliša zaprimilo je 
od strane Skupštine Kantona Sarajevo zastupničku inicijativu zastupnice Neire Dizdarević koju je 
pokrenula na 21. Radnoj sjednici Skupštine Kantona Sarajevo, koja glasi: 
 
„ Molim Kantonalnu upravu za inspekcijske poslove da Ministarstvu prostornog uređenja, građenja 
i zaštite okoliša dostavi spisak svih predstavnika etažnih vlasnika koji su prekršajno kažnjeni u 
smislu člana 71. Zakona o upravljanju zajedničkim dijelovima zgrade („Službene novine Kantona 
Sarajevo“ broj 19/17) od početka primjene Zakona do danas, ažuriran sa 01.03.2020. 
 
Molim Ministarstvo prostornog uređenja, građenja i zaštite okoliša da nakon dostavljanja 
ažuriranog spiska prekršajno kažnjenih predstavnika etažnih vlasnika od strane Kantonalne uprave 
za inspekcijske poslove u skladu sa članom 12. stav (1) tačka b) Pravilnika o određivanju prinudnog 
predstavnika etažnih vlasnika („Službene novine Kantona Sarajevo“ broj 30/17) zbog kažnjavanja 
za prekršaj u smislu člana 71. Zakona o upravljanju zajedničkim dijelovima zgrade („Službene 
novine Kantona Sarajevo“ broj 19/17) donese rješenje o brisanju lica sa navedenog spiska sa Liste 
kandidata koji mogu obavljati poslove prinudnog predstavnika etažnih vlasnika sljedećih lica. 
 
Ljubazno molim da mi se dostavi ažuriran spisak, kao i kopija svakog rješenja kojim se pojedino 
lice briše sa liste.“ 
 
ODGOVOR: 
 
Od strane Kantonalne uprave za inspekcijske poslove, dana 24.03.2020. godine zaprimljena je, u 
uobičajenoj proceduri, Informacija o izdatim prekršajnim nalozima predstavnika etažnih vlasnika sa 
spiskom u prilogu, i to za period novembar 2019. godine do mart 2020. godine, te se u odgovoru na 
zastupničku inicijativu, a cilju poštivanja rokova za dostavu odgovora na istu, referiramo na spisak 
sa kojim u ovom trenutku raspolažemo. 
Napominjemo da je, po isteku razumnog roka za dostavljanje inicijativom traženog ažuriranog 
spiska, Ministarstvo putem e-maila, dana 03.04.2020. godine, podsjetilo inspektore na ovu obavezu. 

Iz dostavljenog spiska evidentno je da je period pravosnažnosti izdatih prekršajnih naloga počev od 
11.12.2019. godine do 24.03.2020. godine, te da su četiri predstavnika platila kaznu, a da je ostalim 
sa spiska ili produžen rok za plaćanje, ili nisu platili kaznu, ili su zatražili sudsko odlučivanje. 
 
Kada je u pitanju postupanje Ministarstva po informaciji o izdatim i plaćenim prekršajnim 
nalozima, evidentno je da na dostavljenom spisku predstavnika etažnih vlasnika koji su prekršajno 
kažnjeni, nema niti jednog koji ima tri prekršajna naloga. 
 
Naime, u članu 3. Pravilnika o izmjenama i dopunama Pravilnika o određivanju prinudnog 
predstavnika etažnih vlasnika („Službene novine Kantona Sarajevo“ broj 47/19) mijenja se i 
dopunjuje član 12. stav (1) tačka b) Pravilnika o određivanju prinudnog predstavnika etažnih 
vlasnika („Službene novine Kantona Sarajevo“ broj 30/17), pa se, između ostalih izmjena, dodaje i 
riječ „tri puta“, tako da prema novodostavljenom spisku, a poštujući odredbe navedenog Pravilnika 
ne postoji osnov za brisanje sa Liste kandidata niti za jednog od navedenih predstavnika, jer niti 
jedan nema tri pravosnažna prekršajna naloga. 
 
S poštovanjem, 
 
 
Dostavljeno :    

1. Predsjedavajući Skupštine Kantona 
Sarajevo 

2. Služba za skupštinske poslove 
3. Stručna služba Vlade Kantona 

Sarajevo 
4. Evidencija 
5. a/a 

            MINISTAR 
 

            Faruk Kapidži ć, dipl. ing. arh. 
               

 
















